
Ай кєр тыӆӑщ 6-мит хӑтӆӑн Ёмвошн «Торум 
Маа» йис пурмӑсӑт шавиты тӑхийн «Тыӆӑщ 
поры» вєрӑнтсы. Хӑнтэт кўтн йис пура вўш 
эвӑӆт щи мӑӊхӑтӆ пориӆӑсы, товийн тыӑщ 
вәна йиты пурайн постӑсы. Щи хӑт вўш эвӑт 
йиуп о оңитсы. 

Тыӆӑщ поры вєрӑнтсы

Щи вәнты музей тӑ-
хийн хӑнты нєӊӑт ӑк-
тӑщийӆсӑт, нянь войт 
вєрӑнтсӑт. Щӑӆта щив 
вошӑӊ мир па няврємӑт 
вохӑнтсыйт, ӆәӆн нянь 
войт вєрты вәнӆтыйӆ-
ты. Щит ўвты вой, вўӆы, 
ов, хор ош, хор мис па 
па войт. Йис щирн а-

пӑт вой хурас эщӑтты 
мос. 

«Тыӆӑщ поры» мӑӊ-
хӑтӆа ар вошӑӊ мир 
юхӑтсӑт. Юхтум ёх ещаӆт 
етнхот вєрӑнтсы, щи 
эвӑӆт уша йис, муй пӑ-
та хӑнтэт тыӆща по-
рєсӆӑт. Музей кәща нє 
Л.А. Алфёрова юхтум 

хуятӑ та м вўща ясӑӊ 
лупӑс па шуши мир вә-
ӆупсы па ясӑӊ нух аӆум-
ты хуятӑта ишӑк нєпе-
кӑт мойӆӑс. Камн оньщ 
пӑсан вєрман вәс. Хӑн-
ты нєңиет єтутӑң анӑт 
тыв тәсӑт. Хә хуятӑт 
йис щирн йиуп Най 
пухева, йиуп Вәрт пу-
хева пойкщӑсӑт, ән 
иса мир тӑаңа ат вәсӑт, 
ән кашӑң хотн ар хў, 
ар єтут тєыева ат вәс. 
Щӑта нянь вой ухӑт 
сӑрн оньщ пиа иха 
рўвӑтсыйт па сыстам 

оньща вущкӑсыйт. Щи 
пийн иса мир кўтэн 
оньщӑн вущкӑнтый-
ты питсӑт. Вохсӑт, ән 
еы вәупсэ сыстама 
ат вәс. Вантэ, щи пийн 
еы вәупсы ма мӑн. 
Юхтум мойӊ хуятӑт ня-
няң войт па па єтутӑт 
єсӑт. м, хуты тӑм йисн 
няврємӑт, вән хуятӑт, 
щи тумпи рўщӑт ищи 
ат вәӆӑт, хуты шуши ёх 
йис щирн «Тыӆӑщ поры» 
мӑӊа тӑйсӑт.

Надежда РАГИМОВА  

Округ дума 36-мит мирхот
Тәнӆуп тыӆӑщ 27-митн Ёмвошн округ дума мирхот вәс. Мирхот 

оӆӊитумн депутатӑт Китай мўвн тывум коронавирус мәш оӆӑӊӑн 
ай хәӆӑнтсӑт. Щи кӑши-мәш артаӆӑты оӆӑӊӑн округ кәща ӆӑӊкӑр хә 
В. Кольцов путӑртӑс. Ӆўв лупӑс, хутыса округевн щи вєр ӆэщӑтман 
вәӆ. Па депутатӑт инумса юхӑтсӑт, хуты еӆӆы дума мирхотн тӑм 
вєр оӆӑӊӑн округ тохтурӑт эвӑӆт айт хәӆӑнтты питӆӑт. 

«Хӑнты мирєм арӑт» киника єтӑс
Рәт ясӊӑт мӑӊ хӑтӆ пу райн 

Ёмвошн киникайт ӆўӊӑтты хотн 
«Хӑнты мирєм арӑт» кини ка 
єтум пӑта вәй тантупсы вәс.

Щӑӆта дума мирхотн «Почёт-
ная грамота» ишӑк нєпекӑтн 

мойӆӑты оӆӑӊӑн нєпек вўсы. 
Мўӊ редакцияев эвӑӆт вухаӆь 

газе тайн рәпитты нє Светлана 
Ромбан деева  щимӑщ  ишӑк 

нєпекн мойӆӑсы. Ас-угорской 
институтн вуӆаӊ научной сот-
рудника рәпитты вухаӆь нє 
Мария Кумаева ищи дума эвӑӆт 

ишӑк нєпек ёша павтӑс.  
Еӆӆы округ дума кәща хә Бо-

рис Хохряков путӑртӑс, хутыса 

депутатӑт мӑнум оӆн рәпитсӑт, 
муйсӑр йиӆуп поступсэт вўсӑт па 
мӑта вәӆты поступсэт йиӆпатсӑт. 
Щиты 2019-мит оӆн ӆыв 18 арат 

базовой поступсы вўсӑт. Щи 
тумпи 98 поступсы йиӆпатсӑт. 
Ӆыв ар социальной вєр нух 

вантсӑт, хотӑт омӑсты, рәпата 

тӑхет ӆэщӑтты, ӑӊкета-ащета 

няврємӆаӆ єнмӑӆты нётты па 
арсыр вєрӑт тәса ӆэщӑтты пӑта 
мосты поступсэт вўсӑт. 

Тӑм сўсн ай тӑхет потты тыӆӑщ 

мӑр Россия мўвев ӆуваттыйн 

вәӆты мир нух хӑншты питӆыйт. 
Щи пӑта округ дума ёх тӑм вєр 

муниципальной тӑхетн тўӊщи-
рӑӊа ӆэщӑтты пӑта нємасыя  пос-
тупсы вўсӑт. Округевн «пере пись» 
вєр тәса ӆэщӑтты пӑта 25 856,5 
щурӑс арат шойт вух єсӑӆсы.

Еӆӆы  депутатӑт мирхотн 
садоводческой па огородни-
ческой вєрӑт оӆӑӊӑн поступсы 

нух вантсӑт. Щит федеральной 
поступсы щирн ӆэщӑтты пӑта 

вєрсы. Е.Д. Айпин щи вєр оӆӑӊӑн 

лупӑс, хуты тӑм поступсы мосты 
пурайн вўсы. Хӑннєхуятӑт эвӑӆт 
ар нєпек щи вєр нух вантты пӑта 

юхтыйӆ.
Щӑӆта округ дума хуятӑт мў-

вӑт-йиӊкӑт нух вантты вєрӑт 

оӆӑӊӑн поступсы йиӆпатсӑт. Щит 
ӆэщӑтсы щи хӑннєхуятӑт пӑта, 
мӑта ёх вәӆты хотӆаӆ хуӆна кәрн 

хошмӑӆӆӑт. Ин тӑм поступсы 

щирн кәртӑтн па вәнт шушетн 

вәӆты хуятӑта па ӑн мосӆ нємасыя 

нєпек вўты, хуты вәӆты хотӆаӆн 

кәр ӑӆӆяӆӑт. Сыры щит 29-митн 
ван хӑтӆуп тыӆӑщ 2006-мит оӆн 

вўюм № 148-оз поступсыйн 

хӑншман вәс.  
Надежда ВАХ

Тӑм йисн няврємӑт хӑнты 
ясӑӊ ӑн тӑйӆӑт – щит мўӊ мирев 
пӑта шєӊк вән нўша. Щиты ки 
еӆӆы питӆ, мўӊ рәт ясӊев вәт-
шӑӆўв. Щирн тӑм пурайн хӑнты 
щирн арсыр нєпекӑт єсӑӆты 
мосӆ. Вантэ, мосӑӊ, хәнты ясӊев 
вәтшум пийн и нумсӑӊ хуят 
нєпекӑт эвӑӆт ясӊева йиӆуп 
вәӆупсы мойӆӑӆ.

Веӆщи єтум киника Ульяна 
Данило, Людмила Гурьева па 
Ирина Самсонова иӛрн, ину-
мӑсн округ культура вєрӑт тәты 
департамент грант вух нётуп-
сы унтасн ӆэщӑтсӑт. Щиты кӑт-
сот киника єтӑс. Щи нєпека Сў-
мӑтвош, Нуви сӑӊхум, Ёмвош, 
Сәрханӆ районӑт, Ёмвош, Ко-
галым, Сәрханӆ па Лянтор вошӑт 
эвӑӆт мир хӑн шум монь щӑт, 
путрӑт, арӑт китсӑт. Щи тумпи 
Ямал мўв Ӆорвош район Асов кәрт 
эвӑӆт Елена Шульгина ӆўв арӆаӆ, 
стихӆаӆ китсӑӆэ. Щирн нєпекн 
касум, сәрханӆ па ӆорвош хӑн-
ты ясӊӑтн хӑншум утӑт вәӆӆӑт.

Шєӊк әмӑщ, хуты айӆат ёх ищи 
путрӑт, моньщӑт, стихӑт китсӑт, 
щит Пётр Молданов, Виктория 

Белькевич (Молданова), Наталья 
Мешалкина (Гришкина) па па ёх.

Сорни ёшпи хӑнты ими Зоя 
Лозямова арӑт ищи киникайн 
хӑншман вәӆӆӑт. Тӑмхӑтӆ ӆўв 
лупӑс: «Мєт сыры ма хӑнты ясӑӊ 
вәнӆтӑты киникайт пӑта ай 
путрӑт, стихӑт хӑншты оӆӊит-
сум. Мӑнєма мәстӑс, щирн еӆӆы 
«Арӑӊ-Моньщӑӊ нє» ариты тӑхи 
пӑта арӑт хӑншты питсум».

Айӆат нє Наталья Мешалкина 
и стихӑӆ рәт ясӑӊӑн ӆўӊӑтсӑӆэ. 

Хӑнты мир поэтесса Мария 
Вагатова лупӑс: «Муйсӑр хура-
мӑӊ нєм киника тӑйӆ – «Хӑнты 
мирєм арӑт». Йистєӆн хӑнты 
хуят вәӆупсэӆ оӆӑӊӑн ар хӑншӑс. 

Интӑм мўӊ мирев и арӑт хурпи 
стихӑт хӑншӆӑт. Щикєм м, хуты 
вўт кәртӑтн, вошӑтн вәӆты хӑнты 
мирєм стихӑт, арӑт хӑншӆӑт, 
щирн мўӊ ясӊев – ӆыӆӑӊ! Еӆӆы 
хӑншаты!»

Щи нєпекӑн Валентина Шве-
цова (Ерныхова) хӑншум арӑт 
вәӆӆӑт. Ӆўв «Ёмвош ёх» ариты 
тӑхия ӆуӊман вәӆ, арӑт хӑншӑӆ. 
Тӑм ванӑн ӆўв пищма хӑншӑс: 
«Хӑнты мирєм арӑт» киника ма 
пӑтєма шєӊк тынӑӊ. Вантэ, ма 
арӆам, стихӆам веӆщи киникайн 
хӑншман вәсӑт. Щит ма пӑтєма – 
вән амӑт! Вән пәмащипа!» 

Людмила ГУРЬЕВА

Вәйтантупсы пурайн

Арсыр нётупсы вєрӑт оӆӑӊӑн лупсӑт
Ай кєр тыӆӑщ хәӆмит хӑтӑӆн Ёмвошн телевиденияйн, радивайн па 

газетаитн рәпитты хӑннєхуятӑт округев ӆуватн ӆэщӑтум Всероссийской 
общественной «Волонтёры Конституции» тӑхи кәща Яков Самохвалов, 
«Волонтёры Победы» кәща Эка Шенгелая па «Волонтёры-медики» кәща 
ӆӑӊкӑр нє Наталья Любякина пиӆа вәйтантыйӆсӑт. Тӑм мирхот пурайн 
общественной вєрӑт тўӊматты кәщайт лупсӑт, муй щирн «Волонтёры 
Конституции» поступсы щирн ӆыв хущеӆа хӑннєхуятӑт сыр-сыр мосты 
вєрӑт оӆ мӑр вєрты нәмӑсӆӑт. 

Иха юхтум айкеӆ 
ӑкӑтты ёх еӆпийн 

округевн ӆэщӑ тум «Во-
лонтёры Конституции» 
тӑхи кәща Яков Самох-
валов путӑртӑс, хуты 

«Все российский общест-
венный корпус» ӆыпийн 

вәӆты штаб нємуп тӑхи, 
мӑта ут «Волонтёры Конс-
ти туции» нємн кант-
сы – щит вән вєр, мӑта 

ут ӑӆ хӑннєхуятӑтн сӑ-
мӑӊа тӑйты питса. «Ас-
социация волонтёрских 
центров» тӑхи Россия 
хон пєлӑк мўвн мєт 

вән, ин щӑта рәпитты 

вән  кәщаит  вє  рум 

нумсӑт унтасн щимӑщ 
волонтёрской тӑхет 

тӑм йисн Югра мўв ӆу-
ватн ищиты ӆэщӑтты 

вўянтсыйт. Я. Самохва-
лов ясӊӑт щирн, мєт 

оӆӑӊӑн щимӑщ вуӆаӊ 
тӑхи округев мўвн тўӊ-
щирӑӊа  вєрты  пӑта 

ӆыв Москва воша нєпек 

хӑншсӑт, хута иньщӑс-
сӑт, муй щирн Югра 
мўвн тӑмӑщ тӑхи ищи 
ӆэщӑтты вєритӆа. Ӛхӑт 

Центральной Избира-
тельной Комиссия тӑхи 

хущи рәпитты хӑннє-
хуятӑт ӆыв пиӆэӆа ка-
шащты нєпек ӆэщӑтсӑт 
па щимӑщ поступсы 

вўшн округев ӆуват-
тыйн арсыр хӑннєхуя-
тӑт «Волонтёры Конс-
титуции» нємуп вєр 

ӆэщӑтты пиньщӑсӑт.  
Щиты тәнӆуп тыӆӑщ 

21-мит хӑтӑӆн Москва 
хон вошев Центральной 
Избирательной Комис-
сия па мўӊ Югра Об-
щественной волонтёр-
ской вєрӑт тўӊматты 

тӑхеӊӑн кўтн вән кәщайт 

и нумӑс щирн нєпек 

хӑншсӑт. Иса щи хӑтӆ 

вўш эвӑӆт округев вән 

вошӑтн муй ай кәртӑтн 
волонтёра вәӆты каша-
щум хӑннєхуятӑт ар 
тӑхетн иха ӑктӑщты 

питсӑт. Щи тумпийн 
Россия ӆуваттыйн ищи 
хурасуп волонтёрской 
тӑхетн сыр-сыр нётупсы 

вєрӑт ӑӆ хуятӑта тәты 

ёх па Югра мўвевн 

ӆэщӑтум тӑмӑщ йиӆпа 

єтум оса рәпата вєрты 

щирӑта амӑтсӑт. Тӑм-
хӑтӆ волонтёрской па 
добровольческой тӑхе-
та округев хущи арсыр 

вещкат хӑннєхуятӑт 

нємасыя юхӑтсӑт. Ӆыв  

вєритты кємн сыр-сыр 
мӑӊхӑтӆӑт постӑты пу-
раитн иса мәшӑӊа муй 

па шєӊк нўшая вәӆты ӑӆ 
хуятӑта нётӆӑт. 

Тӑм йисн Россия 
хон пєлӑк Консти-

туция нєпекев йиӆуп 

щирн хӑншты питӆа. 
Щимӑщ вуӆаӊ па шєӊк 
мосты вєр ӆэщӑтты пӑ-
та мўӊ хущева иса ка-
шӑӊ хӑннєхә м нумӑс 
тәты вєритӆ. Я. Самох-
валов ясӑӊ щирн,  регио-
нальной штаб нємуп 

тӑхия округев арсыр во-
лонтёрской вєрн рәпит-
ты хӑннєхуятӑт иха 

ӑкӑтӆыйт, ӆәӆн ӆыв и 
тӑхийн ат вәсӑт па  Рос-

сия мўвев Конституция 
йиӆпа вєрты поступсэт 

пӑта ма нәмӑссӑт.
Ӆыв кўтэӆн, тӑм кәща 

хәев щирн, Югра мўвев 

вән кәщайт па сыр-сыр 

вещкат нумсӑт вєрты 

питӆӑт. Ин арсыр  кәща 

ёха-нєӊа рәпитты хуятӑт 

унтасн, вантэ, волонтё-
рӑт щирӑта вәӆты хӑннє-
хуятӑт тўӊщирӑӊа кашӑӊ 
мосты вєрӑт ӆэщӑтты 
вєритӆӑт. Щи пураитн 

нємуӆты тӑхет эвӑӆт 

вещката ӆэщӑтум йи-
ӆуп поступсэт турастӑ-
ты щирӑт вўш вәнта 

хән юхӑтӆӑт. Щӑӆта во-
лонтёра кашӑщум хӑн-
нєхә ат нәмӑсӆ, хуты 

тӑмхӑтӆ па еӆӆы пєӆы 

ӆўв иса ӑӆ хӑннєхуятӑт  

унтасн тәп м вєрӑт 
Югра мўвев оса тӑхета 

ӆэщӑтты юхтӑс. 

Политика вєрӑта 

щимӑщ хәйт муй 

нєӊӑт ищипа ӑн вўян-
тӆӑт. Ӆыв тӑм  щосн тәп 
Конституция нєпека 

йиӆпа вєрты законӑт 

оӆӑӊӑн нәмӑсӆӑт. 
 «Во лонтёры-медики» 

кәща ӆӑӊкӑр нє Ната-
лья Любя кина путӑртӑс, 
хуты кашӑӊ хӑннєхә 

тумтака вәӆты щирӑӆ 
– щит мєт вән па вуӆаӊ 
вєр. Щит пӑта волонтё-

ра вум тохтурӑт тӑм 

оӆн  ищиты  вән  кєр 

тыӆӑщ 16-мит хӑтӆ вўш 

эвӑӆт па иса 19-мит хӑтӆ 
вўш вәнты Россия мўв 

ӆуватн пўншты вәй-
тан тупсы «Нӑӊ ищи вє-
ритӆӑн муӆты ясӑӊ тӑй-
ты» тӑхийн арсыр оса 

рәпата ӆэщӑтты пит-
ӆӑт. Н. Любякина ясӊӑт 

щирн, ӆыв щи щос пу-
раитн хӑннєхә арсыр 

хоньщупсыя юхӑтты 

щирӑт оӆӑӊӑн сыр-сыр 
айкеӆӑт округев ӆуватн 

вәӆты хӑннєхуятӑта тә-
ты вўтьщӑӆӑт. Вантэ, 
щимӑщ уша павӑтты 

мәшӑт оӆӑӊӑн кашӑӊ 
хӑннєхә еӆӆы ӆўв щи-
рӑӆн мсыева кӑши муй 

мәш вєр мӑӆты вє-
ритӆ. Щи вєр тумпийн 

вән кєр тыӆӑщ хәтмит 
хӑтӑӆн Мўвтєӆ мир тум-
така вәӆты мӑӊхӑтӆ 
пориӆӑты хӑтӆ еӆпийн 

округев арсыр вошӑт 

пәӆьница хотӑтн ищи-
ты ин тохтур  эвӑӆт 

юх тум волонтёр ёхӆўв 

ки мит вәйтантупсы мә-
шӑӊ хуятӑт пиӆа вєрты 

ӆӑӊхаӆӑт. Щи хӑтӑӆн 

мәш мӑӆты ёх иса нє-
масыя сыр-сыр ӛр па 
щом юхӑтты щирӑта 

хӑннєхуятӑт тўӊщирӑ-
ӊа па тәса вәнӆтӑты 

питӆӑт. Вантэ, рўщ 

щирн ки лупты, щи 
упражненияйт унтасн 

кашӑӊ хӑннєхә ӆыпи 
таксӑра йиӆ па ӆєваса 
мәшн ӑн хойӆа.

Щӑӆта волонтёр ёх 

арсыр кӑши-мәш 

щирӑт оӆӑӊӑн хуятӑта 
ӆўӊтупсэт ӆэщӑтты вў-
янтӆӑт. Щи унтасн, ван-
тэ, округев ай кәртӑтн 
па вән вошӑтн вәӆты 

хӑннєхуятӑт кашӑӊ ӆыв 
нумсэӆ ӆыпийн ин тӑй-
ты мәш вєрӑт ушӑӊа-
сащӑӊа вєрӆӑт. Н. Любя-
кина путрӑт щирн, ӆыв 
волонтёр ёхӆаӆ шєӊк 
мосты рәпатайт тӑм кў-
тӑтн ӆэщӑтты питӆӑт.

Владимир ЕНОВ

Э. Шенгелая, Я. Самохвалов па Н. Любякина



 Х 4 Я ШУШИ  МИРЕВ  КУЛЬТ УРА12.03.
2020№ 5

Югра мўв йис путрӑт хўват хурӑӊ 
кӑсупсы сухнӑс

«Югра мўв йис путрӑт» нємпи хурӑӊ-путрӑӊ 
кимит кӑсупсы сухнӑс. Тәнӆуп тыӆӑщ 21-митн 
рәт ясӑӊ мўвтєӆ мир мӑӊхӑтӆ пурайн Ёмвошн 
Мўв-Авӑт па Хӑннєхә нємпи катра пурмӑсӑт 
ӆавӑӆты хотн щи кӑсупсыя китум хурӑт эвӑӆт 
ванӆтупсы ӆэщӑтсы.

«Легенды «Торум Маа» кӑсупсы оӆӑӊӑн
2012-мит оӆ вўш эвӑӆт «Торум Маа» нємпи йис 

пурмӑсӑт шавиты тӑхи ёх няврємӑт пӑта кӑсупсы 
вєрӑнтӆӑт. Сыры тәп Ёмвошӑӊ пушхиет щи 
кӑсупсыя рәпатайӆаӆ китты вєритсӑт. Ӛхӑтшӑк 
щи ут окружноя вєрсы, щирн интӑм округ иса 
вошӑт па кәртӑт эвӑӆт няврємӑт вєрум утӑт китты 
щир тӑйӆӑт. Тӑм оӆн ветмит пўш кӑсупсы вєрӆы.

Тыв иса няврємӑт, 
хӑнтэт ӆыв муй па мир 
эвӑӆт, вєрум пурмӑсӑт 
муй па хурӑт китты щир 
тӑйӆӑт. Ӆыв ванӆтӑӆӑт, 
муй нәмӑсӆӑт шуши ёх 
вәӆупсы оӆӑӊӑн. Кӑ-
супсыйн щимӑщ номи-
нацияйт вәӆӆӑт:

– стихотворенияйт муй 
путрӑт хӑншты вєр;

– шуши мир вәӆупсы 
оӆӑӊӑн хурӑт хӑншты 
вєр;

– арсыр пурмӑсӑт вєр-
ты муй ёнтты вєр;

– «Этнофото» хур вєр-
ты вєр.

Иса китум рәпатайт 
жюри ёхн тәса вантӆыйт 
па мєт м утӑт пири ӆыйт. 
Музейн хӑщуптӑӆыйт 

тәп 1-мит, 2-мит муй 
3-мит тӑхи хоӆумтум 
рәпатайт. Мосӆ лупты, 
интӑм музейн 140 рә-
пата шавиман тӑйӆы, 
щит сыры оӆӑтн щимӑщ 
кӑсупсыйн нух питум 
утӑт. Итәхӑт интӑм «То-
рум Маа» музей хотн 
ванӆтӑӆыйт. Щи ванӆ-
тупсы тәнӆуп тыӆӑщ 
21-мит хӑтӆӑн пўнш-
сы. Тыв Ёмвошӑӊ худо-
жественной ӑшколайн 
вәнӆтыйӆты няврємӑт 
юхтыйӆсӑт.

Ар оӆ музейн рә пи-
тум хӑнты ими З.Н. Ло-
зямова щи кӑсупсыйн 
артаӆӑты нєӊа вәӆ, ӆўв 
щиты кӑсупсыя китум 
утӑт оӆӑӊӑн путӑртӑӆ: 

«Арсыр пурмӑсӑт вант-
сум – намтыет, ай тучӑӊ 
хириет, аканят, щит ӑӆ 
кўш мўӊ вәӆупсэв. Итәх 
няврємӑт кәщайӆаӆ муй 
ӆывӑт вәнӆтӑты ёх – па 
мўв эвӑӆт юхтум хуя тӑт, 
щирн мўӊ вәӆупсэв ӑн 
вәӆӑт, муй щирн няв-
рємӑт вәнӆтӑты пит ӆӑт. 
Тӑм китум хурӑтн мўӊ 
вәӆупсэв ӑнтә, мўӊ тӑ-
мӑщ хур ӑн тӑйсўв, щирн 
тӑта пасыр вәӆупсы».

Музейн рәпитты ёх 
иса няврємӑта лупӆӑт, 
ӆәӆн вән кєр тыӆӑщ 30-
мит хӑтӆ вәнты вєрум 
рәпатайӆаӆ щи кӑсуп-
сыя ат китӆӑт: Ёмвош, 
Комсомольской вош хў-
лы, 30-мит хот, e-mail: 
torum_maa@mail.ru. 
Лыпӑт тыӆӑщ 1-митн 
нух питум рәпатайт 
ванӆтӑты питӆыйт.

Надежда РАГИМОВА 

Тӑм оӆн округ 35 кәрт 
па вош эвӑӆт кӑтсоткєм 
7-16 оӆ ӆуват няврємӑт 
хӑнты, вухаӆь, юрн ми-
рӑт йис путрӑт ӆўӊӑтмеӆ 
пийн хурамӑӊ хурӑӊ-
путрӑӊ хӑншсӑт. Хәнты 
щит вухаӆь нє Н. Ана-
деева ӆэщӑтты оӆӊи-
тӑс, щи пурайн ӆўв «Но-
вости Югры» газе тайн 
рәпитӑс. 

Мєт сыры ӆўв вўща 
вєрӑс па лупӑс: 

– Вән пәмащипа луп-
ӆум няврємӑта, ӆы ве-
ӆа нётум ёха, ӑӊкиӆа-
ӆа-ащиӆаӆа, хуты ӆыв 
пушхиета мўӊ мирев 
йис путрӑт, моньщӑт 

ӆўӊӑтӆӑт па хурӑт хӑнш-
ты нётсӑт. Щи тумпи 
кӑсупсыя китум хурӑт 
вантты ёха, щит «Луи-
ма сэрипос», «Хӑнты 
ясӑӊ» газетайӊӑнӑн рә-
питты кӑтӊӑна Л. Тет-
киная, Л. Гурьевая, «Юг-
ра ӆыӆӊуптӑты» оса 
тӑхи кәща нєӊа Л. Ал-
фёровая, Москва во шӑӊ 
хур хӑншты нєӊа А. Во-
ронковая, Барнаул вош 
эвӑӆт искусствоведение 
хўват кандидат нєӊа 
А. Лебедевая, Ас-угорс-
кой институтн рәпитты 
нєӊа К. Айваседая па па 
хон пєлӑк мўвӊӑн хур 
хӑншты нєӊӊӑна С. Хук-

канена (Финлян дия) па 
И. Домингес Мар кеса 
(Испания).  

«Новости Югры» ок-
руг газета ух редактор 
хә В. Меркушев лупӑс, 
интӑм няврємӑт мєт 
хурамӑӊ хурӑт хӑншты 
питсӑт. Итәх утӑт пєӆы 
вантӆӑн, нюр, тынӑӊ жур-
нал эвӑӆт хурӑт. «Мєт 
м, шуши мир няврємӑт 
йис путрӑт эвӑӆт вәнӆ-
тыйӆӆӑт, муй щирн ӆыв 
опращӆаӆ м нумӑсн, 
иӛрн, ӆавӑрт пурайн нё-
тӑсман, кўтэӆн ӆәхсӑӊа 
вәсӑт. Ну мӑс тӑйӆўв, ок-
ругев сєма питум хӑтӆ 
вўш эвӑӆт 90 оӆ постӑ ты 
вәнты щи хурӑт эвӑӆт 
киника ӆэщӑтӆўв», – лу-
пӑс В. Мерку шев. 

Ма щи ванӆтупсыйн 
лупсум: «Хурӑӊ путруп-
сэт артаӆумємн уша 
вєрсум, кӑсты няврємӑт 

эвӑӆт хуйтат еӆӆы хӑнты 
па вухаӆь газетайӊӑна 
рәпитты юхӑтӆӑт. Ван-
тэ, итәх эвет-пухӑт 
рәт ясӑӊ ма тӑйӆӑт, 
итәх няврємӑт хурамӑӊ 
хурӑт хӑншӆӑт. Н. Ана-
деева эваӆт уша вєр-
сум, еӆӆы ӆўв хурӑӊ 
путрупсэт кӑсупсы эвӑӆт 
фестиваль вєрты нумӑс 
тӑйӆ. Щи пурайн пиӆ 
мўвӑтн вәӆты хӑнтэт, 
вухаӆят па юрнӑт ищи 
хурӑӊ путрупсэт китты 
вєритӆӑт». 

Щи хӑнты няврємӑт 
нух питсӑт: Кӑсум кәрт 
эвӑӆт Виктория Тар-
лина, Татьяна Банк, 
Ксения Ерныхова па 
Диля Белкина, Нуви сӑӊ-
хум вошӑӊ эви Екате-
рина Молданова па 
Угут кәртӑӊ эви Инесса 
Нюгломкина.  

Людмила ГУРЬЕВА 

Вәйтантупсы па хон 
пєлӑк мойӊ хә пиӆа вәс

Тәнӆуп тыӆӑщ 17-
мит хӑтӑӆн «Музей При-
роды и Человека» хотн 
Ёмвошн арсыр мўвтєӆ 
мир хӑннєхуятӑт кўтн 
«Арктика мўв вәнӆ-
тӑты щирӑт – 2020» вєр 
пўншсы. 

Мосӆ лупты, хуты 

тӑмӑщ вәнӆтӑ  ты 

вєр ху щи Великобри-
тания па мўӊ Россия 
хон пєлкев эвӑӆт арат-
тєӆн 30-кєм хӑннєхә 
рәпитӑс. Иха юхтум па 
наука щирн гидроло-
гия, криосфера, атмос-
фера, арсыр экосистема, 
социоло гия па культура 
вєрӑт м сыева ин уша 

павӑтты па тўӊщирӑӊа 

артаӆӑты хӑннєхуятӑт 

ӆыв кўтэӆн иха вәйтан-
тыйӆсӑт па путрємӑсӑт.

Кӑт па хон пєлӑк 

эвӑӆт тӑм мирхотн вә-
ӆум ёх ушӑӊа-сащӑӊа 
Арктика мўв вәнӆтӑ ты 
щирӑт оӆӑӊӑн сыр-сыр 
м айкеӆӑт ӆэщӑт сӑт. 
Итәх учёной ёх Вели-
кобритания хон пєлӑк 

эвӑӆт шєӊк әмӑщ пут-
рӑт вєрсӑт. Ӆыв пеӆн 
Россия мўв наука щирн 

рәпитты хӑннєхуятӑт 
ищи вєра тәс па тўӊщи-
рӑӊа хӑншум ӆўӊтупсэт 

лупсӑт.

Щӑӆта етна пєлка 
и щ и  х ӑ т ӑ ӆ н 

Югор ской университет 
хот йит ӆыпийн Вели-
кобритания хон пєлӑк 

эвӑӆт юхтум Генераль-
ной консула вәӆты хә  
Ричард Дьюэлл пиӆа 

университетн рәпитты 

арсыр кәщайт нємасыя  

вәйтантупсы вєрсӑт па 
сыр-сыр наука щирн 

мӑнты вєрӑт оӆӑӊӑн кў-
тэӆн иха путӑртсӑт па 
айкеӆӑт тәсӑт. 

Мирхот питты еӆпийн 

округев телевиденияйн, 
радивайн па газетаитн 

рәпитты хӑннєхуятӑт 
Югорской университетн 
Великобритания эвӑӆт 
вәӆты мойӊ хә инь-
щӑссӑт, муйсӑр вєрӑт 

ӆэщӑтты пӑта ӆўв мўӊ 
хущева юхтӑс. Ричард 
Дьюэлл тӑмиты путӑр-

тӑс, хуты ӆўв кимит 

пўш Ёмвошн вәӆ. Хәӆум 
тыӆӑщ мӑр юхӆы пєӆы 

мӑтты ки тӑм Гене-
ральной консул хә ищи-
ты Югра мўва арсыр 
наука щирн мӑнты вєрӑт 

тўӊматты ӊхӑс.

Тӑм  хӑтӆӑтн ӆўв 

нє масыя Ёмвоша 

кимит пўш юхтӑс па ин 
тӑта ӆӑӊхаӆ российско-
британской научной рә-
пата пӑта вәйтантупсы 
тўӊщирӑӊа ӆэщӑтты. 
Ричард Дьюэлл ясӊӑт 

щирн, щит «Акция – 
2020» нємуп вән мирхот 
питӆ, хута кӑт хон пєлӑк 

эвӑӆт, щит Россия па 
Великобритания мўв-
ӊӑн, айӆат учёной ёх 

иха мирхота юхтыйӆ-
ӆӑт па иса арсыр йиӆуп 
научной вєрӑт уша па-
вӑтты питӆӑт. И пєлӑк 

эвӑӆт – Великобритания 
мўв «Аапикс» нємуп 

айӆат полярной учёной 
хӑннєхуятӑт тӑхи па 
кимит пєлӑк эвӑӆт – 

Россия айӆат учёной ёх. 
Ӆыв кўтэӆн, Ричард 

Дьюэлл  ясӑӊ щирн, 
Югорской университет 
наука вєрӑт артаӆӑты 

хуятӑт ищи вәӆӆӑт. Тӑм 

вуӆаӊ вән вәнӆтӑты вєр 

ӆэщӑтты пурайн айӆ ат 
учёной ёх научной рә-
патаита вәнӆтыйӆты 

щир мущатӆӑт. Щӑӆта 

вәйтантупсэт мӑнты 

кўтн айӆат ёх тәрмев па 
хураса йиты вєрӑт оӆӑ-
ӊӑн арсыр йиӆуп щирӑт 

уша павӑтты вєритӆӑт. 
Тӑм йиӆпа питум оӆн 
Глазго вошн Великобри-
тания хон пєлӑк мўвн 
Ас потты тыӆӑщ оӆӑӊ 
хӑтӆӑтн «Организация 
Объединённых Наций» 

тӑхи ёх вуӆаӊ научно-
практической конфе-
ренция ӆэщӑтӆӑт. 

Щи мўвтєӆ мирӑт 

вән научной мирхот 

хущи тәрмев па хурпия 

кєрӆум вєрӑт оӆӑӊӑн 

арсыр айкеӆӑт учёной 
хӑннєхуятӑт вєрты пит-
ӆӑт. Щит пӑта тӑм ӆэ-
щӑтты вәйтантупсы – 
щит тәп мєт оӆӑӊ кўрум 
Глазго вошн  мӑнты 

вуӆаӊ мўвтєӆ мирхот 

пӑта. 
Щӑӆта Ричард Дью-

элл  путӑртӑс, хуты 
щит шєӊк вән вєр, хән 
Великобритания па 
Россия хон пєлкӑт и 
ясӑӊа па и вєра ӆыв 

кўтэӆн юхӑтӆӑт. Щит 
пӑта хӑннєхуятӆаӆ пи-
ӆӑӊа па ӆәхсӑӊа рәпит-
ӆӑт. Тӑм йисн ӆӑӊхаӆӑт 

муй па иса ӑн ӆӑӊхаӆӑт, 
ӆәӆн тәрмев па хурасн 

мӑнӑс, тәп ӑӆ хӑннє-
хуятӑт ищи нємӑӆт 
щит пӑта вєрты ӑн па 
вєритӆӑт. Щит пӑта ин 
еӆӆы пєӆы иха наука 
вєрӑт  артаӆӑты  ки 

пиньщӑӆӑт, вєра мосты 
па вән вєр иса вєрӆӑт. 
Великобритания хон пє-
лӑк учёной ёх щит пӑта 
сыр-сыр научной пос-
тупсэт ушӑӊа-сащӑӊа 

ӆэщӑтман тӑйӆӑт».

Округев айкеӆ ӑкӑт-
ты ёхӆўв Вели-

кобритания эвӑӆт вәӆты 
мойӊ хә Ричард Дьюэлл 

иньщӑссӑт, муй щирн па 
муйсӑр проектӑт пиӆа 
еӆӆы вәӆты щиреӆн ӆыв 
нәмӑсӆӑт Россия хон 
пєлӑк хӑннєхуятӑт пиӆа 

наука хущи рәпитты. 
Юхӆы пєӆа мойӊ хә 

лупӑс, хуты Ас потты 

тыӆӑщн юхи хӑщум оӆн 

ӆыв айӆат учёной ёхӆаӆ 
нємасыя  юхтыйӆсӑт 
Югорской университета 
па тӑта щи пурайн мєт 

оӆӑӊ мирхот ӆэщӑтса. 
Щи пурайн, вантэ, 

Бангор вошн увӑс пє-
лӑкн Уэльс нємуп тӑхи 

хущи  вәӆты британ-
ской университет эвӑӆт 

айӆат учёной ёх тыв 

юхтыйӆсӑт. 

Щӑӆта тӑта вєрум 

мирхотн ӆыв 

путрємӑсӑт, муй щирн 

йиӊкӑн вўюм каӆ ӆотӑт 

мсыева нух сорӑӆты 

рӑхӆ, ӆәӆн щимӑщ мў-
вӑтн муӆты мўв хӑ-
рыйн єнумты ӆєтутӑт 

омӑсты вєритсы. Щи 
вєр тумпийн мирхотн 
па арсыр мосты вєрӑт 

оӆӑӊӑн ӆыв сыр-сыр ай-
кеӆӑт уша павӑтты щир 

мущатсӑт. Югорской 
университет кәща щи 
вән мирхотн лупӑс, муй 

щирн ӆыв еӆӆы пєӆы 

ищиты Великобритания 
учёной ёх пиӆа рәпит-
ты поступсэт ӆэщӑтсӑт. 
Тәрум па хурпия йиты 

пӑта арсыр научной 
рәпата вєрӑт хӑншсӑт. 
Щи вєр оӆӑӊӑн кӑт па 
хон пєлӑк учёной ёх 

арсыр нумсӑт пунсӑт. 
Айӆат учёной ёх эвӑӆт 

наукайт кандидатӑт, 
аспирантӑт, научной 
сотрудника вәӆты хӑн-
нєхуятӑт вещката па 
тўӊщирӑӊа ӆыв кўтэӆн 

рәпитсӑт. Тӑмӑщ вән 

вәйтантупсэт, Ричард 
Дьюэлл ясӑӊ щирн, еӆӆы 
па ӆэщӑтты мосӆ. Вантэ, 
ӆыв мўвеӆ хӑннєхуятӑта 
наука щирн тӑта әмӑщ 

рәпитты вәс.

Владимир ЕНОВ

Ричард Дьюэлл

Мирев ӆыӆ шив
Россия мўвевн арсыр мирӑт вәӆӆӑт. Кашӑӊ мир – 

кан вәӆупсы, культура вєрӑт, ясӑӊ тӑйӆ. Мўӊева 
вән муй ай мир ясӊӑт шавиман тӑйты мосӆ.

Сӑмєм хуща ма рәт ясӊєм  
Щиты юрн ясӑӊ оӆӑӊӑн Ненецкой автономной округн Нарьян-

Мар вошн айкеӆ хӑншман рәпитты ими Юлия Алексеевна 
Талеева лупӑс. Мин пўтрємӑн ӆўв тӑмиты оӆӊитсӑӆэ:

– Мўӊ мўвевн ин рәт ясӑӊ 
няврємӑт атма тӑйӆӑт. Юрн щирн 
шєӊк ма путӑртӆӑт вўӆы ӆавӑӆты 
ёх эвет па пухӑт. Ӆыв, вантэ, юӆн 
ӑӊкиӆаӆ па ащиӆаӆ пиӆа иса рәт 
ясӑӊӑн вәӆӆӑт. Щӑӆта Ненецкой 
мўвн хәӆумхущъяӊ ӑшколайн 
юрн ясӑӊ няврємӑт вәнӆтӑӆӑт. 
Ай тёпиет вєра ӆӑӊхаӆӑт юрн 

щирн путӑртты па ӑӊки ясӊеӆ уша 

вєрты. Тәп, ма щирємн, рәт сый 

хоттєӆ ёх ат няврємӆаӆ хущӆӑт. 
Щи тумпи мўӊ оса «Ясавей» 
нємуп тӑхевн нємасыя айӆат ёх 

кєша юрн ясӑӊ вәнӆтӑты хӑтӆӑт 
вәӆӆӑт. Щӑӆта интернет хўват 
рӑхӆ ин рәт ясӑӊ вәнӆтӑты. Ма 
айкеӆ хӑншман рәпитӆум па ищи 
вантӆум па артаӆӑӆум, муй иты 
ай ёх рәт сыя хущты. Щӑӆта шєӊк 
атум, мўӊ округев телевидение 
ху ща юрн ясӑӊӑн путӑртты тӑхи 
ӑн тәм. Щи вєр тўӊматты мосӆ. 
Вє ра ай тёпиет кєша юрн ясӑӊӑн 
пу тӑртты передача ӆэщӑтты рӑхӆ. 

Ӆӑӊхаӆум лупты, Юлия Алексе-
евна Талеева вўӆы ӆавӑӆты хот-
тэӆ ёх хуща сєма питӑс па єнмӑс. 
Ащеӆ па ӑӊкеӆ ар оӆ мӑр вән 
нӛрмӑтн тащ ӆавӑӆман вәсӊӑн. 
Юлия Оксино нємуп вошн ӑшкола 
етшуптӑс. Щи пийн Нарьян-Мар 
вошн педучилище хуща няврєм 
вәнӆтӑты нєӊа вәнӆтыйс. Еӆӆы 
Ленинград вошн А.И. Герцен нєм-
пи университетн вән нєпекӑӊа 
йис. Щи пийн юхи рәт мўвӑӆа 

юхтӑс па вәнӆтӑты вєрӑт тәты 
тӑхийн рәпитӑс. Щӑӆта ай мӑрые 
ӑшколайн няврємӑт вәнӆтуман 
вәс. Ӆўв вән нєпека вәнӆтыӆум 
оӆӆаӆ мӑр Нарьян-Мар вошн 

юрн ясӑӊӑн путӑртман радио 
хуща рәпитӑс. Тыӆӑщ 80 арат вух 
вўйӆяс. Щи пӑта 1986-мит оӆн 
вохса радио хота рәпитты. Нын 
щи вәӆӆӑн, каркам хӑннєхә иса 
тӑхийн мосӆ. Ӛхӑт Ю. Талеева 
«Ямал-Регион» тӑхийн юрн ясӑӊ 
әхтыйн Ямал мўвн яӊ муӆтас оӆ 
рәпитӑс. Ин тӑм хӑрщи юрн нє-
ӊев «Наръяна вындер» нємуп га-
зета хуща ар оӆ мӑр юрн ясӑӊӑн 
айкеӆӑт хӑншман рәпитӆ. Юрн 
ясӊуп нєпекеӆ ӆапӑт хӑтӆ мӑр и 
пўш єсӆыйӆа. Юлия Алексеевна 
рәт юрн мирӆ кєша ӑӊкеӆ па ащеӆ 
миюм ясӑӊӑн хӑншӑӆ. Рәпатайӆ 
оӆӑӊӑн тӑмиты нёхмӑс:

– Юрн ясӑӊӑн, хуты ма вән аӊ-
каӊкиӆам, щащиӆам путӑртыйӆ-
сӑт. Ма щирємн, щит мєт мӑӊ 
сый. Мўӊ, вәнашӑк вум ёх, 
рәт ясӊев ма тӑйӆэв. Мєт вән 
вєр – ин йиӆпа єнумты нартуп 
няврємӑт юрн щира кєрӑтты мосӆ. 
Щи пурайн ӆыв сӑмеӆа па нумсэӆа 
рәт ясӑӊ юхӑтӆ. Ма юрн ясӑӊӑн 
йис вәӆупсэв оӆӑӊӑн хӑншӆум. 
Щи тумпи рўщ ясӑӊӑн газета 
хўват путӑртӆум, муй иты вән 
хӑр нӛрмӑтн ищки тӑӆӑтн юрн 

ёх хошӆӑт вәӆты. Вантэ, мўӊ увӑс 
мўвевн тӑӆн хәӆум тыӆӑщ мӑр 

нюр пӑтлам ат тывийӆ.  
Айкеӆ хӑншты ими Ю. Талее-

ва ар оӆ мӑр рәт мирӆ кєша 

юрн ясӑӊӑн хӑншман рәпиттаӆ 
мӑр тармащ ӆўв нӛрмӑӊ мўвӆ 
ӊхсӑӆэ. И пўш 1980-мит оӆӑтн 
айкеӆӑт уша вєрты «Карское мо-
ре» нємуп тӑхия вўӆы ӆавӑӆты 
ёх хуща мӑнӑс. Щив юхӑтмаӆн 
уша вєрсӑӆэ, нєш кємпа тӑм 
мўвн вәӆты юрнӑт нєм нєпек 

иса ӑн тӑйӆӑт. Ӆўв щи вєр оӆӑӊӑн 
нәмӑӆмӑс:

– Нарьян-Мара юхӑтсум па щи 
ай павӑтсум, Карской щорӑсн 
вәӆты юрнӑт нєм нєпек ӑн тӑйӆӑт 
па ӆыв рута касӆӑсыйӆман вәӆӆӑт. 
Щи щӑӆта ӆыв хущеӆа арсыр вән 
кәщайт мӑнсӑт нєм нєпекӑтн 
мӑсыйт, нәптэӆ вәна вум хуятӑт 
пенсия вухӑӊа павӑтсайт. Ӆыв 
кєшеӆа «Ямб то» нємуп община 
пўншса. 

Ульяна МОЛДАНОВА

Ю.А. Талеева

Тәнӆуп тыӆӑщ 21-
мит хӑтӆӑн «Югра мўвн 

ипуӆяӊ ӆўӊӑтты хӑтӆ» 
вўраӊӑн няврємӑт ки-
ника ӆўӊӑтты хотн «Ясӑӊ 
– мирев ӆыӆ шив» вәй-
тантупсы вєрсы. 

Щив «Хӑтӆые» нємпи 

кўлуп хуятӑт вохӑнт-
сыйт, кәщая щӑта «Югра 
ӆыӆӊуптӑты» тӑхи ух 
нє Ирина Фирсова вәӆ. 
Вўща ясӑӊ юхтум мойӊ 
мира рәт ясӑӊӆаӆн пу-
тӑртсы.      

Ваньщавӑт кәртӑӊ нє 

Н. Шабаршина хӑнты па 
рўщ ясӑӊӊӑнӑн Р. Ругин 

хӑншум «Ветераны вой-
ны» па Ваньщавӑт кәртӑӊ 
ёхн хӑншум стихот во-

ренияйт ӆўӊтӑс. И. Фир-
сова хӑнты амамӑтщет 

лупӑс, мӑта утӑт мойӊ 
хуятӑтн уша вєрты ӆа-
вӑрт вәс. О. Сидак юхтум 
мир вухаӆь ясӑӊӑн вўща 

вєрты вәнӆтӑс па хотӑӊ 
ёхӆаӆ оӆӑӊӑн рәт ясӑӊӑн 

путӑртӑс. Нуви сӑӊхумн 

вәӆты Э. Лякишева па 
Н. Ахметова рўщ ясӑӊӑн 
сыр-сыр амамӑтщетӑт 

ӆўӊӑтсӑӊӑн. Арӑт хӑнш-
ты хә А. Лешуков кўтэвн 

ӆәхсӑӊа вәӆты оӆӑӊӑн 
ар арийс. 

Людмила 

КРАСНЯНСКАЯ
Хӑнты ясӑӊа тулмащтӑс 

Надежда ИЛЬИНАВәйтантупсыйн

Кашӑӊ оӆ тәнӆуп тыӆӑщ 21-митн Ёмвош округ 
ӆуваттыйн шуши хуятӑт рәт ясӑӊӑн диктант-
путӑр хӑншӆӑт. Тӑм вєр 2015-мит оӆ вўш эвӑӆт 
тәты оӆӊитсы. Тӑм тӑӆ щи әмӑщ па мосты вєр 
хәтмит пўш ӆэщӑтсы. Иса ӆуваттэӆн тӑм пўш 
700-кєм арат хӑннєхә щит хӑншӑс.  

Вән Аӊкӆум воша ӊхсўв

Мўӊ, вухаӆь газетайн 

рәпитты хә Н. Меров, 
Ас-угорской институтн 

рәпитты нєӊӊӑн О.Д. Ер-
ныхова па С.Д. Дядюн 

пиӆа Вән Аӊкӆум кәрта 
ӊхсўв. Ӆын щӑта вәӆты 

хӑнтэт пӑта диктант вєр 

ӆэщӑтыйӆсӑӊӑн. Мин па 
щи вєр оӆӑӊӑн хӑншты 

пӑта па ӆәӆн щӑта вәӆты 
мир нух иньщӑсты па 
ӛхӑт газетая ӆыв оӆӊеӆн 

хӑншты. Вән Аӊкӆум 

вошн «Хӑнты ясӑӊ» (Щи 
пурайн «Ленин пӑнт 

хўват») газета мєт оӆӑӊ 
редактор, писатель хә 
Григорий Дмитриевич 
Лазарев сєма питӑс. Ӆўв 

Вуӆаӊ ӆаӆьн ӆаӆясӑс, 
рәт ясӊӑӆ пӑта ар м ут 

вєрӑс.
Тӑӆ пурайн щи кәрт 

вәнты хўв мӑнты мосӆ. 
Оӆӊӑӆн м ӛш хўват 
Октябрьской вош вәнты, 
щӑӆта тӑӆ ӛш хўват Вән 

Аӊкӆум кәрта веӆщи 

юхӑтӆӑн. Октябрьской 
вош эвӑӆт щив веткєм 

щос мӑнты мосӆ. Мўӊ кӑт 

хӑтӆ мӑр щив щи мӑнсўв 
па щи пӑта щӑта хўв ӑн 

вәсўв, хәӆумкєм щос тәп 
па юхӆы сонтумӑсўв. 

Диктант хӑншты щи-
ра мир кўлуп хота 
ӑкӑтсыйт. Щив вәнӆата 

вум имет па айӆат 

нєӊӑт вохсыйт. Ӆыв нух 

амӑтсӑт, хуты кәртэӆа 
мойӊ хуятӑт юхӑтсӑт. 
Щив мурт щосн Ёмвош 

эвӑӆт хуят юхтыйӆ. Мўӊ 
ӆывеӆа хӑнты па вухаӆь 

ясӑӊӊӑнӑн єтты газе-
тайт, няврємӑт пӑта хӑн-
ты ясӑӊӑн єтты журна-
лӑт, киникайт тәсўв. 

Щӑӆта еша путӑртмєв 

пийн диктант хӑншты 

о м ӑ сс ў в . Тӑ м  п ў ш 

юрн мир хӑншты ими 
Анна Неркаги «Хәсӆа 

вәӆты хуят» путӑр хў-
ват хӑншсўв. Лупты 

мосӆ, хуты Вән Аӊкӆум 

вошн диктант тәп имет 

хӑншсӑт, икет муӆты 

пӑ та иса ӑн юхтыйӆсӑт. 
Иса 14 хуят хӑнты ясӑӊӑн 

путӑр хӑншӑс. Ӆыв эвӑӆ-
тэӆа 11 хуят муӆтыкємн 

рәт ясӊеӆ вәйтӆэӆ. Вән 

Аӊкӆум кәртӑн арсыр 

мўвӑӊ хӑнты ёх вәӆ, 
щит Сўмӑтвош, Касум, 
Сәрханӆ па па тӑхет 

эвӑӆт. Ӆыв сыры оӆӑтн 

вәнӆтыйӆты етшупту-
меӆ пийн, направле-
ния щирн щив рәпитты 

китыйӆсыйт па щӑта 

вәӆты хӑщсӑт, хотӑӊа-
няврємӑӊа йисӑт. Ин 
щӑта 80-кєм хӑнты хуят 

хӑщӑс.
Ас-угорской инсти-

тутн фольклорной тӑ-
хийн кәщая рәпитты 

нє Ольга Ерныхова тӑм 

вєр оӆӑӊӑн лупӑс, хуты 

ӆыв кашӑӊ оӆ диктант 
вєр тәты пӑта арсыр 

кәртӑта ӊхӆӑт. Мєт сы-
ры Кышик вошн вәсӑт, 
щӑӆта Сытомино кәртӑн 

хӑншсӑт. Тӑм пўш Вән 

Аӊкӆум вош пирисӑт, па 
оӆ йиӆуп кәрта мӑнӆӑт. 
Щит ӆыв вєрӆӑт, ӆәӆн 

аршӑк хуят щи мосты 
вєр оӆӑӊӑн уша ат па-
вӑтсӑт па еӆӆы ӆыв сат-
тэӆа щит ат ӆэщӑтсӑт. 
Тыв йиты еӆпийн ӆыв 

ӆўӊӑн Вән Аӊкӆум кәрта 

юхтыйӆсӑт. Уша вєрсӑт, 
муй арат хӑнты хуят 

тӑта вәӆ, рәт ясӑӊӑн пу-
тӑртӆӑт муй ӑнтә. Щи 
тумпи кәртӑӊ ёх вә ӆуп-
сы оӆӑӊӑн уша па вӑтсӑт, 
муйсӑр суртӑт тӑта вәӆ-
ты мир тӑйӆӑт. Кәртӑӊ 
мир лупсӑт, ху ты ӆыв 

хущеӆа «Хӑнты ясӑӊ» 
газетаев ӑн юхтыйӆ, 
тәп вухаӆь ясӑӊӑн єтты 

нєпекев вўӆӑт. Ӆўв Ём-
воша  юхтум пийн 

имухты мўӊева лупӑс 

щи вєр оӆӑӊӑн па ин 
газетаев щив тәтьӆяты 

питсы. Щӑӆта тӑӆн тыв 

шєӊк ӆавӑрт юхӑтты. 
Ӆўӊӑн кәртэӆ мухты 
«Метеор» хоп ӊхийӆ, 
тӑӆн па тәп тӑӆ ӛш хўват 

щир вәӆ. Рәпата тӑхи 

щӑта ищи шимӆ. Мир 
муӆтыкєм ӑшколайн, 
садикӑн, кўлупн, пәщ-
тайн рәпитӆӑт. Ӆўӊӑн 

хўӆ веӆпӑсӆӑӆӑт, кӑртәп-
ка омӑсӆӑт, сўсн вонь-
щумутӑт ӑкӑтӆӑт.

Ищи Ас-угорской инс-
титутн рәпитты нє Свет-
лана Дядюн тӑм мӑнум 
диктант оӆӑӊӑн щиты 
лупӑс: 

– 14 хӑншум хуят эвӑӆт 

11 хуят рәт ясӊеӆ вәӆэӆ. 
Щит хӑншум нєпекӆаӆ 
эвӑӆт кӑӆ. И ими сәрханӆ 
мўв эвӑӆт катра пурайн 

хӑншты щирн щ сый 

кана с сый хӑншӑӆ 

(щӑӆта – сяӆта). Кашӑӊ 
мўв эвӑӆт юхтум хуят ӆўв 

щирӑӆн хӑншӑс. Еӆӆы 
мўӊ тӑм диктантӑт нух 

вантты па наука щирн 

ӆэщӑтты питӆӑӆўв. 
Ма нәмӑсӆум, хуты 

тӑм шєӊк әмӑщ па мосты 
вєр. Щи путрӑт хӑншты 

вєр унтасн учёной ёхӆўв 

уша павӑтӆӑт, мӑта мўвн 

рәт ясӊев мирн ма 

вәӆы, хута па вәтшӑты 

питсы.

Надежда ВАХ

Диктант хӑншты имет



 Х 8 Я 12.03.
2020№ 5 ШУШИ  МИРЕВ  КУЛЬТ УРА

Рәт ясӊев хӑтӆ постӑсўв
Рәт ясӑӊ вәты мосӆ, щит ӑӊкен па ащен 

путӑртты ясӑӊ. Кашӑӊ  тыӆӑщ Кӑсумн мирхот 
вєрӆы, ӑктӑщум ёх рәт ясӑӊ оӆӑӊӑн путӑртӆӑт, 
муй вєрты, ӆәӆн рәт ясӊев еӆӆы ат вәс. 

Тәнӆуп тыӆӑщ 21-митн 
Касум вош кини кайт ӆў-
ӊӑтты хотн вошӑӊ мир 
ӑктӑщийӆсӑт рәт ясӑӊ 
хӑтӆ постӑты щира. Алсу 
Хасимовна Назырова м 
па хошум ясӑӊ ӑктӑщум 

хуятӑта лупӑс. «Кӑсум 

ёх» тӑхи хуятӑт касум 

мўв мирева м вўща 

ясӑӊ лупсӑт. 
Тӑм оӆн щимӑщ хур 

вєрсӑт, Надежда Ран-
дымова хурамӑӊ эвиет 

хӑншӑс – щит хӑнты 

эви, сӑран эви, юрн эви, 
щи нєпек унтасн иса 

хуятӑта м вўща ясӑӊ 

китӆўв. 
«Рәт ясӑӊӑн пўтӑр-

та!» акцияя ӑшколайн 

нӆмит классӑн вәнӆ-
тыйӆты няврємӑт Лю-
бовь Викторовна Заха-
рова вәнӆтӑты нєӊӑӆ 

пиӆа юхтыйӆсӑт. Щи 
няврємӑт хӑнты ясӑӊ 

сӑмӑӊа тӑйӆӑт па ма, 
тәса путӑртты тывӑӆ. 
Ӆыв стихӑт ӆўӊӑтсӑт, 
моньщ моньщсӑт, амӑ-
мӑтщет сора уша вєрсӑт. 
Иса юхтум мойӊ ёх рәт 

ясӑӊӑн путӑр хӑншсӑт.
Тыв  мойӊа  хӑнты 

мирев поэт Владислав 
Молданов вохсы. Ӆўв 

пиӆӑӆа вәйтантты, сти-

хӑт па путрӑт хәӆӑнтты 

ар мир юхтыйӆсӑт.
«Хӑрсурт  ёх» хоттєӆ ёх 

ванӆтупсы вєрсӑт, кәр-
тӑӊ ёх оӆӑӊӑн путӑртсӑт, 
муйсӑр юнтутӑтн йис 

пурайн няврємӑт юнт-
сӑт, муйсӑр вәнтӑӊ войт 
мутшӑсӑт. Щӑӆта мойӊ 
ёх уша вєрсӑт, муйсӑр 

сый сащӑӆ, щит тухӆӑӊ 
войт сыйт па тумран па 
нарӑсъюх юнтты сыйт. 
Елена Терентьевна Фе-
дотова «Хӑрсурт ёх» 
тӑхийн ух нєӊа вәӆ, 
Дмитрий Тарлин на-
рӑсъхн па тумранӑн 

юнтты вәнӆтӑс. Евгения 
Даниловна Салахова 
ай ариет хӑншӑс. Щит 
мєт ай пухиеӊӑн Коля 
Канев па Данил Белкин 

арисӑӊӑн, Коля – ай ӆаӊ-
ки, Данил – вўӆы. Ка тя 
Канева вухсар олӑӊӑн 

арийс, Кира Гагаева – лўк 

оӆӑӊӑн, Даша Щеглова 
– шоврие оӆӑӊӑн. Лола 
Асалова нарӑсъхн юн-
тӑс. Няврємӑт хӑнты 

ясӑӊӑн ар арисӑт, щи 
тумпийн хӑнты ясӑӊӑн 

путӑртты вәнӆтыйӆсӑт.
Мӑнум оӆн ван хӑтӆуп 

тыӆӑщн «Касум ёх» па 
«Пўпи» тӑхеӊӑн хуятӑт 

вошӑӊ няврємӑт пӑта 

кӑсупсы ӆэщӑтсӑт. Кӑсуп-
сы вєр ӆы, ӆәӆн рәт яс-
ӊев нух аӆумты па ӆа-
вӑӆты, ӆәӆн няврємӑт 

рәт ясӑӊӑн тәса хӑнш-
ты ат вәнӆсӑт. Ӆывеӆа 

йиӆуп оӆ мӑӊхӑтӆӑн 

«Ищки  икия» хӑнты 

ясӑӊӑн пищма хӑншты 

мосӑс па пәщтая Ищки 

икия китты. Ар няврєм 

пищ ма хӑншӑс. Щӑӆта 

Ищки Ики вєрты мо-
сӑс, муй хурас ӆўв тӑйӆ. 
Няврємӑт хоттєӆ ёхӆаӆ 

пиӆа Ищки Ики акань 

арсыр пурмӑсӑт эвӑӆт 

юӆн вєрсӑт. Арсыр Ищ-
ки ики тывӑс –  ущхуӆь, 
хурамӑӊ! Нух питум 

няврємӑт щи хӑтӆӑн 

ишӑксыйт па м мой-
ӆупсэтн катӆуп тӑсыйт.  
Кира Гагаева мєт вуӆаӊ 
мойӆуп сыйн мӑсы, щит 
телефон. Данил Белкин 

повербанк утн мойӆӑ-
сы, Нина Шишканова 

– колонкайн. Щӑӆта 

няврємӑт мавӑӊ мой-
ӆупсэтн, анӑтн, сәнӑтн, 
юнтутӑтн мӑсыйт. Мўӊ 
ищи няврємӑт пиӆа щи 
хӑтӆӑн ӑмӑтсўв.

Вән пәмащипа луп-
ӆум щи хуятӑта, хуйтат 

мирхота юхӑтсӑт, мўӊ 
иха муй иса вєрӆўв, ӆәӆн 

щимӑщ хурамӑӊ рәт ясӑӊ 

еӆӆы ат вәс, няврємӑт 

рәт ясӊев ат вәнӆтӑсӑт. 
Мосӆ лупты, тӑм мир-
хот ӆэщӑтты пӑта, рәт 

ясӊев ӆыӆӊуптӑты па 
еӆӆы тәты щира «Ильби-
горская» община хуятӑт 
грант вух ёша  хоӆумсӑт 
па щи вухӑтн щи вән 

мирхота ӆэщӑтыйӆсӑт.

Светлана 
РАНДЫМОВА

Рәт ясӑӊӑн путӑр хӑншӆӑт Данил Белкин па Коля Канев

А.Х. Назырова ясӑӊ тәӆ

Ёмвошн вўӆєӊ әхӆӑтн наврӑӆсӑт 
Ай кєр тыӆӑщ 6-мит 

хӑтӑӆн Ёмвошн хӑтӆ 
єтты пєлӑкн ӆовӑт 
тӑйты «Мустанг» нє-
муп хот пўӊӑӆн вотум 
нюки лаӊкум хотӑт 
роман тывсӑт. 

Щи эвӑӆт тыв вўӆєӊ 
әхӆӑтн кӑсты щи-

ра авиет ӆавӑӆты ёх 
юхӑт сӑт па пӑнӑн нюки 
хотӆаӆ тәсӑт. Нуви сӑӊ-
хум, Сәрханӆ, Сўмӑтвош, 
Ёмвош па Нижневар-
товской районӑт эвӑӆт 
вўӆы ӆавӑӆман вәӆты 
ёх па «Торум Маа» йис 
пурмӑсӑт шавиман тӑй-
ты хуятӑт нюки хотӑт 
омӑссӑт. Катра нюки 
хот арӆ пєлӑкн иметн 
вєрӑнтса, ин тӑта вәрт 
хот икетн ӆоньщса. Итәх 
хуятӑт имухты кәрӆаӆ 

ӑӆсӑт па ӆєтут кавӑрт-
ты питсӑт. Вўӆєӊ әхӆӑтн 
кӑсты юхтум ёх кєша 

нємасыя иньщӑсты хӑр 
ӆэщӑтса, щӑта тӑмӑщ 
вєрӑт иньщӑссайт: муй-
сӑр ӆєтут ӆєӆ вўӆы, муй 

хурасуп ӆўвӆ-сомӆ авие, 
муйсӑр войт эвӑӆт вўӆы 
пӑӆман вәӆ. 

Ӛхӑт хӑтӆ аӆӑӊ хә-
няӆн икет, имет 

сєр-юра кирсыйӆсӑт. Ём-
вошӑӊ мир па айӆтыева 
вўӆєӊ әхӆӑтн наврӑӆты 
мӑӊхӑтӆа ӑктӑщты пит-
сӑт. Имуӆтыйн хӑнтэт, 

вухаӆят, юрнӑт па сӑ-
ранӑт ўккеӆӆаӆ щи нярт-
сӑт. Тӑм хӑтӆ мир ар вўрн 

кӑссӑт: вўӆєӊ әхӑӆн, 
авиеӆаӆ нымӆа кирман 

наврӑӆсӑт, нымӑӆн хә-
хӑӆсӑт. Щӑӆта нєӊӑт 
тўтъх тәсӑт. Щи тумпи 
әхӑӆа вўӆы кирсӑт па 
єсӑӆсӑт. Икет па тынщаӊ 
тӑхсӑт. Ар вўрн тӑм кӑт 
тови хӑтӆ мӑр вўӆы ӆа-
вӑӆты хуятӑт кӑссӑт. Щи-
ты уша йис, икет кўтн 

айӆат хә Виталий Вылла 

нух питӑс. Ӆўв сәрханӆ 
мўвн пиӊ юхан пўӊӑӆн 
вәнт кәртӑн вўӆыеӆаӆ 
пиӆа вәӆ. Тӑм каркам 
пуха 18 тӑӆ. Имет кўтн 

мєт оӆӑӊ тӑхия айӆат 
нє Виолетта Сопочи-
на питӑс. Ӆўв ащеӆ па 
ӑӊкеӆ пиӆа Сукэр юхан 

хонӑӊӑн вәнт кәртӑн 
вәӆ. Тӑм нух питум 
айӆат кӑтӊӑн «Буран» 
нємуп тўтӑң әхӑӆңӑнӑн 
мойӑсыйңӑн. Вантэ, 
сәрханӆ мир кўш шимӆ 
мўв тӑйӆӑт, тәп ӆыв 
ае-вәнєн вўєң әхӑн 
наврӑӑт, рәт ясңен 
путӑртӑт. Ӆыв нивӑщ-
ты хопты вәнӆтӑты ма 
хошӆӑт. 

Щи тумпи тӑм 
мӑӊ хӑтӑӆн уша 

йис, мӑта ёх мєт ма 
вўӆы єнмӑӆӆӑт. Щи кӑ-
суп сыйн оӑңмит тӑ хия 

– Светлана Тарлина, ки-
мит – Юрий Тарлин па 
хәмит –  Алек сандр 
Пяк  питсӑт. ыв Нуви 
сӑңхум районӑн вәӑт. 
Щӑӆта хә ёх кўтн ӛращ-
ман Виталий Вылла нух 
питӑс. Кимӑт тӑхийн 
Юрий Тарлин, хәӆмит 
тӑхи Виталий Русскин 

хоӆумтӑс. Имет кўтн 
ӛращты вєрн Виолетта 
Сопочина оӆӑӊ тӑхи вўс. 
Кимӑт тӑхия Анаста-
сия Комтина питӑс. Ӛр 
вантум хӑрн хәӆмит тӑ-
хи Лидия Покачева вўс. 
Ёмвошн мєт хурамӑӊ 
әхӑӆ кирман Сергей 
Ха танзеев тӑйс. Әхӆӑӆ 
ху рамӑӊа ӆэщӑтмаӆ 
пӑта кимӑт тӑхия Ан-
тони на Никонова пи-
тӑс. Мир кўтн хәӆмит 

хурамӑӊ әхӑӆ Виталий 
Вылла тӑймаӆ. Мєт тәс 
щира нюки хотэӆ Ниж-
невартовской мўв ёх 
вєрмеӆ. Щи тумпи «Ве-
теран оленеводства» 
нємн Антонина Нико-
нова кантса. Щӑӆта 
вўӆєӊ әхӆӑтн кӑсум мир 
кўтн мєт айӆат Фёдор 
Казанжи вәс. 

Вўӆєӊ әхӑӆн нав-
рӑӆтум хә ёх инь-

щӑссум. Тәрум ӆор вош 

мўв эвӑӆт юхтум ики 

Александр Пяк лупӑс: 
«Ма тӑм пўш кӑсты щи-
ра хәӆум хопты тәсум. 
Вуӆыӆам айӆтыева оӆ 
мӑр вәнӆтӑсӆам, ӆыв 
мирӑӊ па сыйӊ вош 
эвӑӆт пӑӆӆӑт, щи пӑта 
пӑста ӑн наврӑӆсум». 

Сәрханӆ мўв эвӑӆт 
юхтум айӆат хә Вита-
лий Вылла нёхмӑс: «Ма 

Русскинской вош пў-
ӊӑӆн ащєм, ӑӊкєм пиӆа 
вәнт кәртӑн вәӆӆум. 
Щатьщащєм – Никита 

Напасеевич Вылла, ӆўв 
вўӆєӊ рәт эвӑӆт вәс. 
Тӑмхӑтӆ наврӑӆтум хоп-
тыӆам хәӆум оӆ юхӆы 
вәнӆтӑсӆам, ӆыв курмӑӊ 
м авиет. Ин мӑнєма 18 
оӆ, мєт оӆӑӊ ма вўӆыйн 
наврӑӆтман 16 оӆн нух 

питсум. Тыв Ёмвоша 

ма оӆӑӊ пўш кӑсты 
юхӑтсум». 

Нижневартовской 

мўв эвӑӆт юхтум 
айӆат хә Фёдор Казанжи 
ясӑӊ эвӑӆт уша йис, ӆўв 
Аган вош пўӊӑӆн вәнт 
шушийн вәӆ. Ёмвоша 
вўӆєӊ әхӑӆн наврӑӆты 
оӆӑӊ пўш юхтӑс. Ӆыв 
тащеӆн 20 муӆтас вўӆы 
тӑйӆӑт. Фёдор вўӆыӆаӆ 
пиӆа ванкўтӆы вәнтӑн 
вәӆ. Ӆўвеӆа кӑсум хоп-
тыӆаӆ рәтна хәяӆн Вик-
тор Рынковӑн вәнӆтӑ-
сыйт. Тӑм каркам хӑнты 
ай пух веӆщи 18 оӆа 
йис.  

Ульяна ДАНИЛО 

В. Вылла нымӑӆн наврӑӆтӑӆ

В. Вылла па В. Сопочина

Тәнӆуп тыӆӑщ 22-мит 
хӑтӑӆн Сўмӑтвош район 
Саранпауль кәрт пўӊӑӆн 
вәӆты кӑсты вўєң ёх 73-
мит мӑӊхӑтӆ постӑ-
сӑт. Тӑм кӑсупсы кӑт 
оӆ мӑр ипўш ӆэщӑтӆы. 
Щит пӑта вўӆыйн кӑсты 
ёх мӑӊхӑтӆ ӆавӑӆман 
тӑйӆӑт.

Кев вўєң ёх 73-мит мӑӊхӑтӆ 

Кашӑӊ оӆ тыв м 
арат мойӊ мир юхтыйӆ. 
Тӑм оӆ мєт ар ёх әмӑщ 
кӑсупсы вантты ӆӑӊха-
сӑт. Ӆыв кўтэӆн Сўмӑт-
вош район кәща В. Фо-
мин депутатӑт пиӆа, 
Саран пауль кәрт кәща 
П. Артеев, Югра мўв 
шуши мир Ассамблея 
кәща Е. Айпин, округ 
депутат А. Новьюхов, 
Государственной Дума 
депутат Т. Гоголева па 
ӆўвеӆа нётты вухаӆь нє 
Н. Алексеева па па вуӆаӊ 
кәщайт па арсыр тӑхет 
эвӑӆт тынӑӊ мойӆупсэт 
тәрум пӑта мойӆум ӆыв 
саттэӆа вєр тӑйты ёх.

Юхтум кәщайт мєт 
апрӑӊа вўӆы тащӑтн 
рәпитты ёха ишӑкты 
нєпекӑт мойӆӑсӑт. Ӆыв 
кўтэӆн Югра мўв Дума 
кәща ӆӑӊкӑр хә Еремей 
Айпин «Югра мўв вўӆы 
ӆавӑӆты вуӆаӊ хә» нєм-
пи мевӆ пос Андрей Ка-
нева мойӆӑс. Вантэ, тӑм 
хӑннєхә ар оӆ мӑр тарма 
вўӆэт ӆавӑӆман вәӆ.

Юхи хӑщум оӆӑт иты 
вўєң ёха мосӑс вўы 
пӑсты кўрумн хәхӑты, 

вўыйн кирум әхӑтн 
наврӑтыйман, әхӑн 
оьман, вўэт пийн 
ухн мӑнман кӑсты.  
Имет кўтн вўӆы әхӑӆн 
кӑсты вєрн па ипўӆяӊ 
мӑнум вўӆєӊ ёх пєӆа мєт 
әмӑщ вәс вантты. Иха  
ӆўӊӑтты ки,  кӑсты хӑра 
хәскєм вўӆы әхӑӆ єтӆяс.

Щи кӑсупсыйн ипуӆяӊ 
вўӆы әхӑӆн иса кӑсты 
ёх кўтн мєт ӛрӑӊа Ва-
силий Ромбандеев вәс. 
Кимит – Сергей Чупров 
юхтӑс, хәӆмит Аркадий 
Хозяинов вәс. 

Вўы пӑсты кўрумн 
хәхӑты щирн Анатолий 
Сметанин оӆӑӊмит юх-
тӑс. Кимит – Сергей Чуп-
ров па хәӆмит тӑхия 
Алексей Тихонов питӑс.

Вўыйн кирум әхӑтн 
наврӑтыйман Сергей 
Чупров мєт ма вәс.

Кимит тӑхи Василий 
Ромбандеев вўс. Хәӆ-
мит Анатолий Сметанин 
юхтӑс.

Әхӑн оьман Алек-

сей Тихонов оӆӑӊ тӑхия 
питӑс. Кимит тӑхи Алек-
сандр Рочев хоӆумтӑс. 
Хәӆмит – Дмитрий Со-
лянов вўс. 

Имет кўтн оӆӑӊмит 
тӑхия Анна Ромбандеева 
питӑс. Кимит Марина 
Чупрова юхтӑс. Хәӆмит 
тӑхи Наталья Хозяино-
ва вўс.

Вўэт пийн ухн мӑн-
ман кӑсупсыйн Ар кадий 
Хозяинов мєт така ӆоӆяс. 
Кимит тӑхи Дмитрий Со-
лянов хоӆум тӑс. Хәӆмит 
– Александр Рочев юхтӑс.

«Мєт айӆат вўӆєӊ хә» 
нєм Сергея Хатанзеевая 
мӑсы. 

Щи тумпийн мӑңхӑт 
пурайн арӑң-якӑң хӑр 
эщӑтсы. Якты хот «Са-
лы лёңх» (рўщ щирн 
«Оленьими тропами») 
нємуп арӑң-якӑң пушхӑт 
па айӆат ёх оӆӊитсӑт. Щи 
тумпи вәншӑк па айшӑк 
артистӑт хурамӑӊ арӑт 
арисӑт,  әмӑщ якӑт мира 
вантӑсӑт. Мосӆ ястӑ-
ты, арӑӊ-якӑӊ мир кўтн 
пиӆ округ эвӑӆт хӑнты 
арӑт ариты хә Валентин 
Вальгамов па Ёмвошев 
эвӑӆт Лозьва мўвн сєма 
питум айӆат вухаӆь хәйе 
Евгений Анямов вухаӆь 
ясӑӊӑн ӆэщӑтум рәт мўв 
оӆӑӊӑн йиӆуп рэп щирн 
ар ванӆтӑсӊӑн.

Щи кўтн ӛращты вєрӑт 
мосман тӑйты хуятӑт 
пӑта увӑс мир кӑсупсэт 
эщӑтсыйт. Кашӑң хӑн-

нєхә тӑта әхӑ шәпи на-
вӑрты, ӛхӑӆ эвӑт нё  
єсӑты, тынщӑң сўва 
ёвӑты, х шәп таты па 
па арсыр щирн кўтэн 
кӑсты вєритсӑт.

Щи тумпийн кӑсты па 
мойӊа юхтум мир пӑта 
нємасыя нюки хотӑт 
омӑссыйт. Тӑта вўӆыйн 
кӑсты ёх, кәщайт, шўкщӑ-
ты вєрӑт тәса вәты имет-
икет па увӑс мир ӆєту-
тӑт тынєсты кєши атэӆт 
нюки хотӑт рәпитсӑт. 

Щӑӆта кашӑӊ хӑннєхә 
вєритӑс «Вўӆы па хӑн-
нєхә. Муртӑӊ хур» нємуп 
вўӆєӊ ёх оӆӑӊӑн йис ху-
рӑт вантты. Тӑм мосты 
ванӆтупсы ар оӆ мӑр Са-
ранпауль кәрт йис пур-
мӑсӑт ӑкӑтты па шави-
ман тӑйты хотн рәпитты 
вухаӆь ими Любовь Ста-
канова ӆэщӑтӑс. Хурӑт 
пєӆа вантман имухты 
уша йиӆ, муй щирн катра 
пурайн вўӆэт ӆавӑӆты ёх 
вәсӑт па рәпитсӑт. 

Мӑнєма тӑм мӑӊхӑтӆ 
шєӊк мәстӑс. Вўӆєӊ ёха 
ищи амӑт вәс. Вантэ, 
тӑм пўш оӆӑӊмит тӑхия 
питум хуятӑт тынӑӊ мой-
ӆупсэтн кӑтӆуптӑ сыйт. 
Щит «Ямаха» нємпи кар-
ты әхӆӑт, кина аӆьты ӆа-
ращӑт, павӑрт х па 
тўтъ х євӑтты картэт, 
«ноут букӑт», нўви тўт 
мӑ ты щўӊкӑт, пєвӑӆты 
пӑрщӑн хотӑт па па мос-
ты тынӑӊ мойӆупсэт.

Ирина САМСОНОВА

Ипуӆяӊ вўӆы әхӑӆн кӑсӆӑт

Кәртӑӊ мир Т. Гоголева пиӆа

Ӆапӑт няврєм єнмӑӆтӑс
Нуви сӑӊхум район Касум вошн вәӆты хӑнты 

ими Елизавета Тихоновна Лозямова (Молданова) 
ӆапӑт няврєм єнмӑӆтӑс. Ӆўв тәса йис щирн хӑнты 
ӆәмӑтсух ёнтӑӆ, Казымский совхозн вухсар 
єнмӑӆты хотн рәпитӑс, щи тумпи ӆәмӑтсух 
ёнтӑсты нєӊа щӑта вәс.

Елизавета Тихоновна 
1955-мит оӆн Ӆорвошн 
сєма питӑс. Ащеӆ – Ти-
хон Иванович Молданов 
Вўтвош эвӑӆт вәс. Ӑӊкеӆ 
– Екатерина Сергеевна 
Тарлина. Ӆын Касум 
юхан хонӑӊӑн вәсӊӑн, 
вўӆэт тӑйсӑӊӑн, вой па 
хўӆ веӆпӑсӆӑсӊӑн. «Ӑӊ-
кєм-ащєм ар няврєм 
тӑйсӑӊӑн, итәхӑт ай 
пурайн ӑнтәма йисӑт. 
Кӑт яйӊӑӆам вәна єнум-
сӑӊӑн, ӆын ищи ӑнтәма 
йисӊӑн. Ӑспухєм интӑм 
Сәрханӆ вошн вәӆ. Ма 
Ӆорвошн єнумсум. Щӑ-
та хәӆмит класс вәнты 
вәнӆтыйӆсум. Ащєм 
щи пурайн ӑнтәма йис, 
щи пийн мўӊ Касум 
воша касӑӆсўв, еӆӆы тӑта 
вәнӆтыйӆсум», – лупӑс 
Елизавета Тихоновна.

Ӑшкола етшуптумаӆ 
пийн 1972-мит оӆн 
хӑнты эви икия мӑнӑс, 

ӆўв икеӆн Сәрханӆ 
райо на тәсы, щит Алек-
сей Михайлович Ло-
зямов. Щӑта Лямин 
юхан хонӑӊӑн вәнт шу-
шийн Лозямовӑт рәт ёх 
вәсӑт. Щи оӆӑӊӑн Ели-
завета Лозямова щиты 
путӑртӑс: «Мин Хопъ-
юхан па Ёхмӑң юхан 
хонӑңӑн вәнт шушийн 
вәсмӑн, вет няврєм щӑта 
сєма питсӑт – Надежда, 
Зинаида, Павел, Герман 
па Киркәр. Няврємӑ-
та вәнӆтыйӆты мосӑс. 
Мин оӆӊӑӆн иха Ка-
сум мўва няврємӆўв 
пи ӆа юхӑтсўв. Икєм ӑш-
колайн ӑн вәнӆтыӆӑс, 
щирн ӑн ӆӑӊхас воша 
касӑӆты, ӆўв юхӆы рәт 
мўвеӆа кєрӆӑс. Мин 12 
оӆ мӑр ха вәсман. Кир-
кәр ай пухємн щи пу-
райн хәт тыӆща тәп йис. 
Мосӆ лупты, няврєм-
ӆам вәнтӑн сєма питсӑт, 

итәх няврємӆам сєма 
питмеӆн ма атэӆт вә-
сум. Щимӑщ вәӆупсы 
вәнт шушийн». 

Елизавета Тихонов-
на Касум вошн совхо-
зӑн рәпитты питӑс, 
ӆәмӑтсух ёнтӑс. Вантэ, 
ӆўв айтєӆн щи вєра 
ӑӊкеӆн вәнӆтӑсы, иса 
хӑнты ӆәмӑтсух ёнтты 
хошӆ. Щӑӆта ай пухӑӆ 
няврємӑт хӑтӆ мӑр ӆа-
вӑӆты хота тәтьӆяты 
питсӑӆэ, щи пийн вух-
сарӑт єнмӑӆты хотн рә-
питӑс. Ӆўв лупӑс: «Хәӆум 
оӆ мӑр ма атэӆт вәсум, 
вет няврєм пиӆа ӆавӑрт 
вәӆты вәс. Щӑӆта Пётр 
Семёнович Тарлин пи-
ӆа ха мӑнсумн. Ӛхӑт-
шӑк ма пәӆьницайн 
рәпитсум, щӑӆта ӑшко-
лайн анӑт-сәнӑт ӆю-
хитты нєӊа вәсум. Щи 
пийн пенсия вәнты 
па щи совхозн ӆәмӑт сух 
ёнтты нєӊа рәпит сум». 
Елизавета Тихоновна 
иса хӑнты ӆә мӑт сух ён-
тӑӆ – сӑхӑт, вейт, топӑ-
рӑт, пуркайт, ернасӑт па 
па пурмӑсӑт. Иса утӑт 
йис щирн вєрӆ. 

Кимит икеӆ ӆўвеӆа 
няврємӆаӆ єнмӑӆты нё-
тӑс. Ӆўв пиӆӑӆа ха пит-
манӑн па кӑт няврєм 
сєма питсӑӊӑн – Полина 
па Семён. 

Надежда Гришкина 
вән эвеӆ интӑм Тўкъякӑӊ 
кәртӑн вәӆ, ӆўв ӑӊкеӆ 
иты вєрӑӊ нє, арсыр 

хӑнты ӆәмӑтсух ёнтты 
хошӆ. Зинаида эвеӆ Нуви 
сӑӊхум вошн ӆеккара 
рәпитӆ, Полина ищи 
Нуви сӑӊхум вошн вәӆ. 
Хәӆум пухӑӆ Сәрханӆ 
районӑн вәӆӆӑт па рә-
питӆӑт. Семён Тарлин 
пухӑӆ Касум вошн вәӆ.  

Елизавета Тихоновна 
ин икеӆ пиӆа хўӆ веӆ-
пӑсӆӑӆӊӑн, тӑӆ пурайн 
юхана пән омӑсӆӑӊӑн. 
Ӆын ветхущъяӊ хиӆы 
тӑйӆӑӊӑн, няврємӆаӆа 
ӆывӑт єнмӑӆты нёт-
ӆӑӊӑн. 

Ин имет мӑӊхӑтӆ 
вўраӊӑн ма Елизавета 
Тихоновна Лозямовая 
м ясӊӑт лупты ӆӑӊха-
ӆум. Няврємӆаӆ па хи-
ӆыӆаӆ ӆўвеӆа амӑт па 
уй ат тәӆӑт, иса пурайн 
тәп м па хошум ясӊӑтн 
ат лупӆы. Тӑӆаӊ ёш па 
тӑӆаӊ кўр!

Надежда 
РАГИМОВА        

А.А. Ерныхов, Т.Ф. Ерныхова, 
П.С. Тарлин па Е.Т. Лозямова, 2019-мит оӆ

П.С. Тарлин хиӆэӊӑӆ пиӆа 2012-мит оӆн

Роман яйӆаӆ па 
апщиӆаӆ пӑта 
ӑӊки кана йис

Щиты хӑнты ими Анна Илларионовна Зверева 
(Гришкина) оӆӑӊӑн рӑхӆ ястӑты. Ӆўв ӆапӑт тәрум, 
хәт тәрум ортум мўв Тўкъякӑӊ кәртӑн тәнӆуп 
тыӆӑщ 5-митн 1970-мит оӆн сєма питӑс. Аӆпа, 
щирн тарум хӑннєхәя йис.

Ӆўв ащеӆ-ӑӊкеӆ 
Илларион Нико-

лаевич па Дарья Деоми-
довна (эви опращнєм 
Себурова) Гришкинӊӑн 
нивӆ няврєм тӑйсӑӊӑн. 
Щи арат эви-пух тӑй-
маӆ пӑта ӑӊкеӆ «Мать-
героиня» мевӆ пос тӑйс. 
Ащеӆ Тўкъякӑӊ кәртӑн 
М.В. Фрунзе нємпи кол-
хосн вой-хўӆ веӆ пӑсӆӑс, 
ма рәпитмаӆ пӑта ищи 
ар мевӆ пос хоӆумтӑс. 

Роман ӆыв семьяеӆ 
вән шәка хойс, няв-
рємӆаӆ ӑӊкиӆы хӑщсӑт. 
13 оӆ ӆуват Анна яй ӆаӆ, 
апщиӆаӆ пӑта ӑӊки ка-
на йис. Деомид мєт ай 
апщеӆ тәп вет тӑӆа йис. 
Анна айтєӆн аӊкаӊкеӆ, 
ӑӊкеӆ эвӑӆт ими рәпата 
тәты вәнӆӑс: мис пәсты, 
ош, амп пўн вєрты, вой 
сух тӑнӑӆты, хурамӑӊ 
рнасӑт, щӑшкан сӑхӑт 
ёнтты па па вєрӑта. 
Щирн Анна эвие иса 
хот рәпатайт вєрӑс: пўт 
кавӑртӑс, ӆәмӑтсухӑт пә-
сӑс па па вєрӑт вєрӑс. 

Поӆнавӑт кәртӑн ӑш-
колайн вәнӆтыӆӑс па 
интернатн вәс. «Ма ма 
вәнӆтыйӆсум. Ин мӑ-
нєм вәнӆтум ёха вән 
пәмащипа лупӆум, щит 
ма оӆӑӊмит вәнӆтӑ-
ты нєӊєм Лариса Ге-
расимовна Лельховая, 
математикая вәнӆтум 
нєӊєм Галина Василь-
евна Михайловая, клас-
сэв кәща нєӊева Руфи на 
Альбертовна Батмано-
вая. Ӑшколайн ма ма-
тематика урок мєт 
сӑмӑӊа тӑйсум, 10-мит 
классӑн вәнӆтыӆумн 

Сўмӑтвош район кӑ-
супсыя ӊхсум па нух 
питсум», – ай тәс Анна 
Илларионовна. 

Ӑш к о л а й н  ӆ ў в 
ӆухн хӑтатьӆяты 

мосман тӑйс, Поӆнавӑт 
кәртӑӊ ӑшкола пӑта 
кӑсыӆӑс. Щи пурайн ин-
тӑм вәтаӊ ими Фаина 
Павловна Иштимирова 
веӆщи Поӆӊавӑт вошн 
культпросветучилище 
етшуптӑс па яка вәнӆ-
тӑты нєӊа йис. Ӛхӑт 
Поӆнавӑт кәрта рәпит-
ты юхтӑс па эвет йис 
щирн якты вәнӆтӑты 
питӑс, Аня Гришкина 
ищи щи вєра вәнӆтӑс. 
Кашӑӊ мӑӊхӑтӆ пурайн 
Поӆнавӑт па ванӑн вәӆ-
ты кәртӑтн етнхотӑт аӆь-
ман яксӑт. Ипўш Сўмӑт-
вош район фестиваля 
ӊхсӑт. 

1988-мит оӆн ӑшкола 
етшуптумаӆ пийн нум-
сӑӊ хӑнты эвие Тюмень 
воша мӑнӑс па инже-
нерно-строи тельной 
институтн вәнӆтыйӆты 
питӑс. Вет оӆ и кәм иты 
мӑнӑс. Ӆўв экономиста 
йис. Тюмень вошн вәнӆ-
тыйӆум пурайн хурасӑӊ 
хӑнты эвие пиӆэӆ пиӆа 
вәйтантыӆӑс, щит Алек-
сандр Зверев. Еша вәс па 
мой вєрсӑӊӑн. Щи вошн 
Наталья эвеӆ сєма питӑс. 
«Тюмень вош – хурамӑӊ, 
тәп ма иса пурайн юхи 
вўратсум, щирн 2000-
мит оӆн хоттєӆ ёхӆам 
пиӆа Ёмвоша касӑӆсўв. 
Тӑм вошн Михаил пу-
хиев сєма питӑс», – лу-
пӑс Анна.

Институт етшупту-

маӆ пийн А.И. Звере-
ва арсыр тӑхетн вух 
ӆўӊӑтты нєӊа рәпитӑс. 
м арат оӆ Ёмвошн шу-
ши мир комитет хуща 
щи рәпата тәс. Ин Ём-
вошӑӊ мира арсыр нё-
тупсэт тәты тӑхийн вух 
ӆўӊӑтты ёх кәщая вәӆ. 
Ӛмӑщ, Наталья эвеӆ ищи 
ӑӊкеӆ иты Югорской 
государственной уни-
верси тет етшуптумаӆ 
пийн экономиста йис. 

2018-мит оӆн «Ёмвош 
ёх» ариты-якты тӑхи 
ӆэщӑтум пурайн мин 
Фаина Павловна Иш-
тимирова пиӆа щив 
имет вохты питсумн. 
А.И. Зверева ищи щив 
вохсємн, ӆўв имухты 
амӑтман кащащӑс. Мўӊ 
хущева имет тәса па 
хурамӑӊа ёнтты хош-
ӆӑт. Анна ищи нәмӑӆ-
мӑс, муй щирн айтєӆн 
ёнтӑсӑс, щирн якты-
ариты етнхотӑт аӆьты 
пӑта айӆтыева рнӑс, 
нирӊӑн, тўрлопӑс па 
щӑшкан сӑх ёнтӑс. 

Щи тухаӆпи Анна икеӆ, 
пухӆ пиӆа топщитты, 
ӆухӑӊ па пушкан эвӑӆт 
нёӆ єсӑӆты кӑсупсэтн 
кӑсыйӆ. Зверевӑт хот-
тєӆ ёх – Россия мўвев 
топщитты тӑхия ӆуӊ-
ман вәӆӆӑт, Анна оӆӑӊ-
мит, икеӆ па пухӆ 

кимит разряд тӑйӆӑт. 
Гришкинӑт – вой веӆты 
м хуятӑт, щирн Анна 
ищи тәса пушкан эвӑӆт 
нёӆ єсӑӆ, иса пурайн нух 
питыйӆ.

Анна – Ёмвошӑӊ «Юг-
ра ӆыӆӊуптӑты» оса тӑ-
хия ӆуӊман вәӆ.

Зверевӑт Ёмвош пў-
ӊӑӆн дача хот тӑй-

ӆӑт, щӑта Анна арсыр 
овощӑт, ӑня лыптӑт єн-
мӑӆтӑӆ. «Ма – кәртӑӊ 
нє, итәх пурайн, мосӑӊ, 
вошн ӆавӑрт вәӆты, 
щирн ӆўӊӑн, сўсн вән-
тӑн арсыр воньщуму-
тӑт, тулхӑт, нохӑр ӑкӑт-
ты ӊхӆўв. Щиты ма 
рўтьщӑӆум», – лупӑс 
Анна Илларионовна. 

Тӑм хӑнты ими пен-
сия ӆувата йис, тәп 
рўтьщӑты ӑн па нәмӑсӆ. 

Ешӑк Анна Иллари-
оновна, каркам ёшуп-
кўруп нєӊие, нӑӊ 50 оӆ 
юхӆы тарум ищкийн 
сєма питмен, щирн 
вәӆупсэн хўват так 
нумӑсн вәӆӆӑн. Еӆӆы 
Тәрум Ащийн партум 
хӑтӆэн тўӊа, ма шәше 
нӑӊ! Ӆапӑт Тәрум, хәт 
Тәрум омӑсты кәртӑӊ 
акен тўӊ ӛш-пӑнт аӆь-
ман ат вәӆ!

Людмила ШУЛЬГИНА

А.И. Зверева (Гришкина)

Моӆтан ёхӆӑн ешӑк мень, 
Моӆтан ёхӆӑн ешӑк ӑньхи  

Тӑм ванӑн мўв мухӑӆ мир имет мӑӊхӑтӆ 
постӑсӑт. Щимӑщ вуӆаӊ хӑтӆ пӑта ма рәпатайӊ 
каркам Тәрум ӆор вошӑӊ ими Елена Васильевна 
Молданова оӆӑӊӑн хӑншӆум. Ӆўв ар оӆ мӑр Касум 
совхозн вуӆы тащӑт ӆавӑӆман икеӆ шәӊӑт Илья 
Семёнович Молданов пиӆа рәпитӑс. Мин ўв 
пиӑа вәупсы оӑңӑн путӑртсумн.

–  Елена Васильевна, 
муйсӑр рәт эвӑт нӑң 
вәӑн? 

– Ма ащєм Василий 
Владимирович Катык 

Вуӆаӊ Отечественной 
ӆаӆьн ӆаӆясум хӑннєхә. 
Ӆўв ар хә кўтн мўвев 
тәриты ӆоӆяс. Тәрум 
ӆор вош эвӑӆт Вуӆаӊ 
Отечественной ӆаӆя 
тәсы. Щӑӆта ащєм ӆаӆь 
эвӑӆт юхи юхӑтмаӆ 
 п и й н  Тә ру м  ӆ о р 
вошн хўӆ веӆпӑсӆӑты 
артель кәщая пунса. 
Ӑӊкєм Аули Пяк пиӆа 
ха нәмӑӆмӑсӊӑн. Ӆын 
мўӊты упиӆам пиӆа  
єнмӑӆсӑӊӑн. Ма ӑӊкєм, 
аӊщащєм рәтнайт ху-
ыева вўєң па кәсӑң 
ёх вәсӑт. Мўң йис тєн 

авиет тӑйсўв. 
– Путӑртэ, муй тӑхийн 

рәпитсӑн? 

– Ма Тәрум ор 
вошн мәрӑх щёрхатты 

пурайн 1953-мит он 

сєма питсум. Ая вәӆ-
мєм вўш эвӑӆт айн-айн 

шўкщӑты вєр тӑй сум. 
Сыры аканьӆам р насн, 
нюплўв сӑхн ён тыйӆ-
сум. Ай тєӆн йис мирев 
вәупсыйн вәӆум. Ӑң -
кєм пєа вантман ён-
тӑсты, тӑнӑсты па ка-
шӑң вєра вәнсум. Икия 
мӑнмємн молупщи тӑх-
тэт нўты, кєпӑ тӑнӑ-
ты па пўнӑң сух ёнтты 

ма хошсум. Ма Моӆтан 

ёхн вәртысаюм. Щиты 
няв рєм ам ащи Илья 
Семёнович Молданов 

пиа мин 1971-мит о 
вўш эвӑт ха вәты пит-
сумн. Икєм ӑӊки Мария 
Алиевна мин пиӆамна 
вәс. 

Ӆўв мӑнєма иса нё-
тӑсман вәс. Ай няврєм-
ӆам ая вәӆмеӆн иса 

щащевн нётыйӆсаюв. 
Хӑншӑӊ сӑх ёнтты ом-
сыйӆсум ки, икєм ӑӊ-
кийн памтыйӆсаюм.  

Мин икєм шәӊӑт Илья 
Семёнович Молданов 
пиӆа ар оӆ мӑр Касум 

совхозн 10-мит, 12-
мит па 8-мит тащӑтн 
рәпитыйӆсумн. Вантэ, 
вўӆы пиӆа кӑпӑртты 
– щит ӆавӑрт вєр. Вет 
вантәхӆуп вән анас ка-
сӑӆтыйты пурайн ищи 
хошты мосӆ тәты. Щӑӆта 
ӆўӊ пурайн мурта пєӆӊа. 
Йиӆуп тӑхия касӑӆӆўв 
па щурсӑӊ тащева пәсӑӊ 
пунӆўв. Щи кєша няр 

х эвӑтӆяӆўв, вўрты 

ухуп тўӊк сэвӑрӆўв па 
таӆӆяӆўв. Икиӆўв па 
Касум совхоз вән тащ 
атӆ-хӑтӆ вантыйӆман 
тӑйсэӆ. Тӑӆн ищи иса 
касӆӑсыйӆман вәсўв. 
Вўӆы ӆавӑӆман иса вәсўв 
па ма вотум нюки хот па 
ёнтыйӆсум. Мин икєм 

пиа 37 о ха вәсман. 
Щӑӆта 2008-мит оӆн 
икєм вєра мәша йис па 
ӑнтәма йис. Мин ха 
хәт няврєм єнмӑсумн. 
Хә няврємам армияйн 
вәсӑт. Степан па Алек-
сандр пухӊӑӆам Чечня 
мўвн ӆаӆяссӑӊӑн. Эду-
ард ай пухєм иса юӆн 
ма пиӆама вәӆ. Вән 
пухӊӑӆам  хурамӑң сол-
дат формайн юхи юхӑт-
мен ма сєм йиңкам 
этты мурта амтӑтья-
сум. ын хуты нємасыя 
ӆаӆь вантсӑӊӑн. Россия 
мўв авӑман вәсӊӑн. 
Щит кашӑң хә хӑннєхә 

вєр. Татья вән эвєм 

Тәрум ӆор вош пўӊӑӆн 
вәнт кәртӑн Василий 
икеӆ пиӆа кан вўӆы-
ӆан тӑйман вәӆӆӑӊӑн. 
Степан семьяйӆ пиӆа 
Амня вошн вәӆӆӑт-хоӆ-
ӆӑт. Валентина эвєм 

па Кәщта вєӊум, Алек-
сандр пухим, Галина 
менюм Тәрум ӆор вошн 
вәӆӆӑт. Надежда эвєм 

Варьёган мўва мӑнӑс. 
Щӑта няврємӆаӆ ащи 
пиӆа вәӆмӑтсӑӊӑн. Єс-
мєм тохнум ай пухим 
Эдуард ма пиӆама вәнт 
кәртӑн вәӆ. 

Ма хўвн хиӆєӊа йи-
сум. Хиӆыӆам арсыр тӑ-
хетн вәнӆтыйӆӆӑт. Няв-
рємӆам хуӆыева ӆыв 
эвєӊ-пухӑӊ хотӑт тӑй ӆӑт. 
Эвиӆам хуӆыева айӆ-
тыева ёнтӑсӆӑт. Татья 
вән эвєм тәса вейт, 
молупщет па рнасӑт 
ёнтӑ. Тӑм ванӑн па 
питы нюплўв хӑншӑӊ 
сӑх катярмӑс. Тӑм хӑт 
шим хуят хӑншӑң сӑх 
ёнтты хош. Татья йис 
вошӑң нєӑ иты тәс 
ю ёнтӑ. Ма ӆўв ёнтум 
юӆӑӆ пєӆа ванттємн 

мурта амтӑтьӆяӆум. 

Эви ӆам ая вәмеӆӑн ма 
ёнтӑсты омӑсум ки, 
ыв имухты вана йиӑт 
па ищи шўкщӑӑт. Щи-
ты ма хонңємӑн омӑс-
ман ёнтӑсты вәнсӑт. 
Ай нәпӑт вўш эвӑӆт 
тӑнӆӑсты, нянь вєрты, 
иса хот рәпата ӆэщӑтты 
хошсӑт. Меньңӑам па 
вєӊӆам м няврємӑт 
ӆәӆн тӑӆаӊа ма ат вәӆ-
ӆӑт.     

 – Ин, Елена Василь-
евна, нӑң муй тӑхийн 

вәӆӑн? 
– Ин тӑмхӑт ма кәр-

тєм Ай Натӑӊ юхан пў-
ӊӑӆн вә. Щит Тәрум 
ор вош эвӑт 20 кило-
метра кєм. Вантэ, щащев 

нємасыя ӆор юрн ими 
Мария Алиевна Вэлла 
вәс. Ӆўв кәрт вуӆӑӆ 
хонӑӊӑн Ай Натӑӊ юхан 
пўӊӑӆн мўӊ ин вәӆӆўв. 
Мўң ай тӑхты вўы 
тӑйўв. Эдуард ай пухєм 
ащеӆ хӑюм тащ ӆўв щи 
тӑйӆӑӆэ. Щиты щи ма 

рәт мўвємн айтыева 

вәум.  

Тәрум ӆор вошӑӊ нєӊӊӑн 
Е. Молданова па Л. Сергачёва








